
Shaktipanchakshara Stuti

ಶಕ್ತಿಪಂಚಾಕ್ಷರಸ್ತುತಿಃ

ಶ್ರೀಮಣಿವಾಚಕಕೃತಾ
(ಓಂ ನಮಃ ಶಿವಾಯ ಹ್ರೀಂ ಶ್ರೀಂ .)

ಓಂಕಾರವರ್ಣವರಮಂದಿರಮಧ್ಯಗಾಯ
ಓಂಕಾರಸಂಸ್ತುತನಿಜಾಮಲ ಕೀರ್ತನಾಯ .

ಓಂಕಾರಮಧ್ಯಸದನಾಶ್ರಿತಪಾದುಕಾಯ
ಓಂಕಾರಪೀಠನಟನಾಯ ನತೋಽಸ್ಮಿ ತುಭ್ಯಂ .. 1..

ನಾನಾಚರಾಚರಜನಾಂತರ ಸಂಸ್ಥಿತಾಯ
ನಾಗಾರಿವಾಹನದೃಗಂಬುಜಪೂಜಿತಾಯ .

ನಾಗೇಂದ್ರಹಸ್ತಜಲಸಿಕ್ತಜಟಾತಟಾಯ
ನಂದೀಕೃತಾತ್ಮನಟನಾಯ ನತೋಽಸ್ಮಿ ತುಭ್ಯಂ .. 2..

ಮಂದಾನುಜಾಲಿವರ ಕೇಲಿಸಭಾಜಟಾಯ
ಮಾಲಾಕರಾಮಲಮನೋಗತಪಾದುಕಾಯ .

ಮಂತ್ರಾತ್ಮಕಾಯಮಲಹೀನದ್ವಿಜಾರ್ಚಿತಾಯ
ಮಂದಾರಭೂಮಿನಟನಾಯ ನತೋಽಸ್ಮಿ ತುಭ್ಯಂ .. 3..

ಶಿವಾಕೃತಾಶ್ವನಿಚಯಾಯ ಶಿವಾಭಿಧಾಯ
ಶಿಂಜಾನಲಾಂಛನಲಸಚ್ಛುಭನೂಪುರಾಯ .

ಶಿಲಾಸುಮಾರ್ಪಣಚಣಾಯಮುದಂಕರಾಯ
ಶಿವಪ್ರದಾತ್ಮನಟನಾಯ ನತೋಽಸ್ಮಿ ತುಭ್ಯಂ .. 4..

ವಾಣೀಶವಾಗ್ಭವತುರಂಗಮವಾಹನಾಯ
ವಾಣೀವಿಲಾಸದ-ನಿಜಾಂಘ್ರಿಸರೋಜಭಾಜೇ .

ವಂದೀಕರಾಮಲಕೃತಾತುಲಪಿಷ್ಟಜಾಲೈಃ
ವಶೀಕೃತಾತ್ಮನಟನಾಯ ನತೋಽಸ್ಮಿ ತುಭ್ಯಂ .. 5..

ಯಮಾನುಜಾಜಲನಿಮಗ್ನನೃಪಾರ್ಚಿತಾಯ
ಯಂತುಃಶಿರಶ್ಶಕಲಭೂಷಣಭೂಷಿತಾಯ .

ಯಮಾದಿಯೋಗಮೃಗಿತಾಮಲಪಾದುಕಾಯ
ಯತೀಶಚಿತ್ತನಟನಾಯ ನತೋಽಸ್ಮಿ ತುಭ್ಯಂ .. 6..

ಹ್ರೀಂಕಾರಮಂತ್ರಸುಮಮಾಕ್ಷಿಕನಾಮಧೇಯಾಂ
ಹ್ರೀಂಕಾರಸತ್ವಪದವೀಂ ಮುನಿಸೇವ್ಯಮಾನಾಂ .

ಹ್ರೀಂಕಾರಮಂತ್ರನುತಪಾದಸರೋಜಯುಗ್ಮಾಂ
ಹ್ರೀಂಕಾರಮಂತ್ರತನುಮಾಕಲಯಾಮಿ ಚಿತ್ತೇ .. 7..

ಶ್ರೀಸಂಘದಾನಚಣಚಿತ್ರಚರಿತ್ರಜಾಲಾಂ
ಶ್ರೀನಾಥಮುಖ್ಯನಿಮಿಷೇತರ ಸನ್ನುತಾಂ ತಾಂ .

ಶ್ರೀಮತ್ಕುಲಾಚಲಸುತಾಂ ಶಿವಕಾಮಿನಾಮ್ನೀಂ
ಶ್ರೀಶಂಕರಾಂಕನಿಲಯಾಂ ಸತತಂ ನತೋಽಸ್ಮಿ .. 8..
ಮಾಣಿಕ್ಯವಾಚಕಕೃತಸ್ತವಮದ್ಭುತಂ ಯಃ
ಪೂಜಾವಸಾನಸಮಯೇ ಪಠತೀಶಭಕ್ತಃ .
ತಸ್ಯೇಷ್ಟವಾಕ್ಸಿದ್ಧಿಧನಾದಿಮಾರ್ಥಾನ್
ಸದ್ಯೋ ದದಾತಿ ನಿತರಾಂ ನಟರಾಜರಾಜಃ .. 9..
ಇತಿ ಶ್ರೀಮಣಿವಾಚಕಕೃತಾ ಶಕ್ತಿಪಂಚಾಕ್ಷರಸ್ತುತಿಃ ಸಮಾಪ್ತಾ .

